ԾՐԱԳԻՐ
Տիկնիկների պատկերասրահի գործունեության
1. Կազմակերպության անվանումը «Տիկնիկների Պատկերասրահ» մշակութային ՀԿ 

2. Կազմակերպության գտնվելու վայրը ք. Երևան, Աբովյան 1/1 շ., 21 տարածք
3. Ծրագիր
3.1. Բովանդակություն
Տիկնիկը կրթական և դաստիարակչական ծրագրեր կազմակերպելու և իրականացնելու լայն հնարավորություններ է տալիս: Այս ծրագրով առանձնահատուկ ուշադրություն է հատկացվելու հայոց ծիսական տիկնիկների թեմայի լուսաբանմանը և հանրահռչակմանը: Ծիսական տիկնիկների միջոցով այցելուների լայն շրջանակներին, այդ թվում զբոսաշրջիկներին, կներկայացվեն հայոց ազգային տոները, ծեսերն ու ավանդույթները: Տոների բեմականացումը կիրականացվի նախապես մշակված սցենարով, որի ընթացքում այցելուները հնարավորություն կունենան անմիջական մասնակցելու միջոցառմանը:
3.2. Նպատակը
Տիկնիկների պատկերասրահի գործունեության ծրագրի նպատակներն են՝
1. Երևանից դուրս՝ Հայաստանի Հանրապետությունում և Արցախում բնակվող մեր հայրենակիցներին ևս հաղորդակից դարձնել տիկնիկային արվեստին և դրա պատմությանը.
2 Գնահատանք սերմանել տիկնիկի ու տիկնիկագործության նկատմամբ՝ խթանելով Հայաստանի մարզերում և Արցախում տիկնիկագործության զարգացմանը.
3. Բացահայտել տիկնիկը նորովի, որպես հասարակական, պատմամշակութային և գեղարվեստական դրսևորում: Ներկայացնել նրա բոլոր գործառույթները՝ ծիսական, պաշտամունքային, կենցաղային, կրթադաստիարակչական, գեղագիտական և նույնիսկ բուժիչ՝ /տիկնիկաթերապիա/.
4. Հանրահռչակել մոռացության մատնված հայկական ծիսական և պաշտամունքային տիկնիկները /Ուտիս տատ, Պաս պապ, Ակլատիզ, Ասիլիկ-Վասիլիկ, Նուրի, Վիճակի Արուս, Խաչբուռ և այլն/, որոնց կերպարների և գործառույթների մեջ խտացվել և մարմնավորվել է հայ ժողովրդի մտածողությունը և աշխարհընկալումը.
5. Ծիսական տիկնիկների միջոցով ներկայացնել ազգային տոները, ծեսերը և սովորույթները, հայկական տարազի պատմությունը, նրա բազմազանությունը և առանձնահատկությունները.
6. Ներկայացնել ոչ միայն հայկական ծիսական և ավանդական տիկնիկներ, այլև աշխարհի ժողովուրդների ինչպես ազգային այնպես էլ հնաոճ, ձեռակերտ և տարբեր ժամանակաշրջանների /հատկապես խորհրդային շրջանի/ մասսայական արտադրութ​յան տիկնիկներ.
7. Ներկայացնել «հեղինակային տիկնիկը» որպես գեղարվեստական գործ՝ դեկորատիվ-կիրառական արվեստի ինքնուրույն ուղղություն, որն իր մեջ համադրում է քանդակագործություն, գեղանկարչություն և հագուստի մոդելավորում:
3.3 Անցկացման վայրը՝ ք. Երևան
3.4 Անցկացման ժամկետը՝ 1 տարի

3.5 Ակնկալվող արդյունքը՝ 

1. Բացահայտել տիկնիկը նորովի, որպես բազմաբնույթ՝ հասարակական, պատմամշակութային և գեղարվեստական երևույթ: Ներկայացնել տիկնիկի բոլոր գործառույթները՝ ծիսական, պաշտամունքային, կենցաղային, կրթադաստիարակ​չական, գեղագիտական և նույնիսկ բուժիչ՝ /տիկնիկատերապիա/.
2. Ուսումնասիրել և հանրահռչակել մոռացության մատնված հայկական ծիսական և պաշտամունքային տիկնիկները /Ուտիս տատ, Պաս պապ, Ակլատիզ, Ասիլիկ-Վասիլիկ, Նուրի, Վիճակի Արուս, Խաչբուռ և այլն/, որոնց կերպարների և գործառույթների մեջ խտացվել և մարմնավորվել է հայ ժողովրդի մտածողությունը և աշխարհընկալումը: Ծիսական տիկնիկների միջոցով, որոնց ժողովուրդը օժտել էր մոգական ուժով, ներկայացնել ազգային տոները, ծեսերը և սովորույթները.
3. Վերածվել այլընտրանքային կրթության նոր ռեսուրսի.
4. Խթանել Հայաստանում տիկնիկագործության զարգացմանը, աջակցել երիտասարդ տիկնիկագործներին: Պատկերասրահում մշտապես անցկացվելու են Հայաստանում և սփյուռքում ապրող և ստեղծագործող հայ տիկնիկագործների անհատական և թեմատիկ ցուցահանդեսներ. 

5. Ներկայացնել հեղինակային տիկնիկը որպես դեկորատիվ-կիրառական արվեստի ինքնուրույն ուղղություն, որն իր մեջ համադրում է քանդակագործությունը, գեղանկարչությունը և հագուստի մոդելավորումը: Տիկնիկների պատկերասրահը վերածվելով յուրօրինակ արվեստի հարթակի՝ նպաստելու է Հայաստանում «հեղինակային տիկնիկ» արվեստի ձևավորմանը և կայացմանը, ինչը կփոխի հասարակության մեջ տիկնիկների վերաբերյալ կարծրացած պատկերացումները: Այսպիսով, գեղարվեստական տիկնիկը դուրս գալով վերնիսաժային և հուշանվերային կարգավիճակից, հավակնում է դառնալ թանգարանային ցուցանմուշ, ինչը վաղուց արդեն տեղի է ունեցել աշխարհի շատ երկրներում.
6. Դառնալ զբոսաշրջիկների և հյուրերի համար նախընտրելի մշակութային վայրերից մեկը.
7. Վերածվել ընտանեկան այցելության վայրի, ուր կարելի է հաճելի ժամանց անցկացնել ամբողջ ընտանիքով:
